
॥ மஹாமாரீஸ்தோத்ரம் ॥

॥ மஹாமாரீஸ்தோத்ரம் ॥

ஶ்ரீக³ணேஶாய நம: ॥
தே³வ்யுவாச ।
புரா ப்³ரஹ்மா து மாம் ஸ்ரு’ஷ்ட்வா ஸமாஹூயாப்³ரவீத்³வச: ।
ஶ்ரு’ணுமே வசனம் புத்ரி குருஷ்வாத்³யாத²ஸாத³ரம் ॥ 1॥
கலௌ ஜனா து³ராசாரா ராஜானஶ்ச ததா²விதா:⁴ ।
அதோ க³த்வா பு⁴வம் தே³வி ம்ரு’த்யுரூபா ப⁴வாஶு ச ॥ 2॥
பரத்³ரவ்யாபஹர்தார: பரஸ்த்ரீனிரதா:ஸதா³ ।
தே³வஸ்வஹரணேஸக்தா ப்³ரஹ்மஸ்வஹரணே ந்ரு’ப ॥ 3॥
தேஷாம் தோ³ஷவஶாத்த்வம் து ஜனான்ஸம்ஹர நித்யஶ: ।
ப்³ரஹ்மணைவம்ஸமாதி³ஷ்டா இந்த்³ராத்³யை:ஸுரஸத்தமை: ॥ 4॥
பு⁴வம் ஸமாக³தா தத்ர ஜனாஞ்ஜ்ஞாத்வாத² பாபின: ।
ராஜ்ஞோ தோ³ஷான்புரஸ்க்ரு’த்ய க்³ராமே க்³ராமே வஸாம்யஹம் ।
தத்ராபி பாபினோஹத்வா புனர்க்³ராமாந்தரம் ப⁴ஜே ॥ 5॥
ஏவம் தே³ஶானடித்வாऽஹம்ஸர்வான்ஸம்ஹ்ரு’த்ய வை ஜனான் ।
புனர்க³ச்சா²மிஸத³னம் ப்³ரஹ்மண: பரமேஷ்டி²ன: ॥ 6॥
ஏவம் மதா³க³மம் ஜ்ஞாத்வா பு³த்³தி⁴மான்புண்யக்ரு’ன்னர: ।
விசார்ய ஶாஸ்த்ரதோ நித்யம் ஜாக³ரூகோ ப⁴வேத³லம் ॥ 7॥
பதந்தி மூஷிகா யத்ர ந்ரு’த்யந்தி விரமந்தி ச ।
தத்³க்³ரு’ஹம் தத்க்ஷணம் த்யக்த்வா ஸகுடும்போ³வனேவிஶேத் ॥ 8॥
தத்ர ஶாந்திம் ப்ரகுர்வீத மஹாதே³வ்யா:ஸமீரிதாம் ।
ஜபித்வா ச மஹாமந்த்ரம் படி²த்வா ஸ்தோத்ரமுத்தமம் ॥ 9॥
“ௐ நமோ ப⁴க³வதி மஹாமாரிகே ம்ரு’த்யுரூபிணி ஸகுடும்ப³ம் மாமவ

ஸ்வாஹா ।”
வனே ஜலாஶயம் க³த்வா ஊர்த்⁴வபா³ஹுரதோ⁴முக:² ।
வீராஸனே சோபவிஶ்ய ஜபேன்மந்த்ரம் ஸஹஸ்ரஶ: ॥ 10॥
ஸம்ஸ்தா²ப்ய ப்ரதிமாம் தத்ர தூ⁴பதீ³போபஹாரகை: ।

॥ மஹாமாரீஸ்தோத்ரம் ॥

ஸம்பூஜ்ய விதி⁴வத்பஶ்சாஜ்ஜுஹுயாத்ப்ரத்யஹம் நர: ॥ 11॥
ஹரித்³ராசூர்ணமிஶ்ரேண சித்ரான்னேனைவஸம்யுத: ।
ஸமித்³பி:⁴ க²தி³ரைர்ப⁴க்த்யா ப்³ராஹ்மணைஶ்ச ஸமன்வித: ॥ 12॥
பத்னீபுத்ராத்மப்⁴ரு’த்யைஶ்ச ஜுஹுயாத³னுவாஸரம் ।
ஹோமாந்தே ச படே²ன்னித்யம் ஸ்தோத்ரமேதஜ்ஜிதேந்த்³ரிய: ॥ 13॥
நமோ தே³வி மஹாதே³விஸர்வஶோகவஶங்கரீ ।
ஸர்வதா³ஸர்வதோ மஹ்யம் க்ரு’பாம் குரு க்ரு’பாமயி ॥ 14॥
மேரௌ கைலாஸஶிக²ரே ஹேமாத்³ரௌ க³ந்த⁴மாத³னே ।
நித்யப்ரியக்ரு’தாவாஸே மத்³யமாம்ஸப³லிப்ரியே ॥ 15॥
மஹாஸைன்யஸமாயுக்தே ஸர்வப்ராணவிஹிம்ஸகே ।
ஸர்வாபி⁴சாரிகே தே³விஸர்வம் த்வம் ரக்ஷஸர்வதா³ ॥ 16॥
யத்ர குத்ர ஸ்த²லே வாபி யஸ்மின் கஸ்மின் யதா³ ததா³ ।
ரக்ஷ மாம் ரக்ஷ மாம் தே³விஸபுத்ரபஶுப்⁴ரு’த்யகம் ॥ 17॥
மாங்க³ல்யம் மங்க³லம் தே³ஹிமஹாமங்க³லதா³யினி ।
லோகாநாமப⁴யே ஸர்வமங்க³லே மங்க³லப்ரியே ॥ 18॥
இதி ஸ்துத்வா மஹாதே³வீம் ப⁴க்திபா⁴வேன ஸம்யுத: ।
பு⁴ஞ்ஜீத ஸ்வஜனைர்யுக்தோ தே³வீம் தாம் மனஸா ஸ்மரன் ॥ 19॥
யதா³ஸ்வக்³ரு’ஹசைத்யேஷு த்⁴வாங்க்ஷராவோ ப⁴விஷ்யதி ।
காகஶாந்திம் தத: க்ரு’த்வா க்³ரு’ஹம் க³ந்துமுபக்ரமேத் ॥ 20॥
ஸுமுஹூர்தே ஸுனக்ஷத்ரே ஸ்வலங்க்ரு’த்ய ததோ க்³ரு’ஹம் ।
ப்³ராஹ்மணைர்ப³ந்து⁴பி:⁴ஸார்த⁴ம் ஸம்விஶேத்³க்³ரு’ஹமாத்மன: ॥ 21॥
ஸ்வஸ்திவாசனவிப்ரேப்⁴ய:ஶாந்திஸூக்தோக்திபூர்வகம் ।
த³க்ஷிணாம் சஹிரண்யாதி³ம் த³த்³யாச்சா²ட்யவிவர்ஜித: ॥ 22॥
ப்³ராஹ்மணான்போ⁴ஜயித்வா ச தே³வீம் தாம் ப்ரார்த²யேத்³க்³ரு’ஹே ।
க³ச்ச² க³ச்ச² மஹாதே³விஸ்வஸ்தா²னம் மங்க³லம் குரு ॥ 23॥
ஏவம் க்ரு’த்யவிதா⁴னேன மாரிகாஶாந்திருத்தமா ।
ஜாயதே நாத்ர ஸந்தே³ஹ:ஸத்யம் ஸத்யம் ஸமீரிதம் ॥ 24॥

இத்யேதத்கதி²தம் தே³வ்யா தே³வேப்⁴ய:ஸ்வாத்மஸம்ப⁴வம் ।
மாஹாத்ம்யம் படி²தம் யேன ஸோऽபி மாங்க³ல்யமாப்னுயாத் ॥ 25॥
லிகி²தம் புஸ்தகம் யஸ்ய க்³ரு’ஹே திஷ்ட²தி ஸர்வதா³ ।
தஸ்ய மாரீப⁴யம் நாஸ்தி ஸத்யம் ஸத்யம் மயோதி³தம் ॥ 26॥
புஸ்தகம் பூஜயேத்³யஸ்து ஶ்ரத்³த⁴யா பரயா ஸதா³ ।
ஸோऽபி மாங்க³ல்யமாப்னோதி இஹாமுத்ர பராம் க³திம் ॥ 27॥
ஸர்வம் த்யக்த்வா ஸாத⁴யேத தே³வீம் யத்னைர்த⁴னைரபி ।
ஸ்தோஷ்யந்தி பரயா ப⁴க்த்யா ஸர்வகாமார்த²ஸித்³த⁴யே ॥ 28॥
பி³டா³லா யத்ர நஶ்யந்தி யத்ர நஶ்யந்தி மூஷிகா: ।
ஸ்தா²னம் தச்ச பரித்யஜ்ய ஸ்தா²னம் ஶூன்யம் ச காரயேத் ॥ 29॥
இதிஶ்ரீதே³வீபுராணேஶ்ரீமஹாமாரிகாஸ்தோத்ரம் ஸம்பூர்ணம் ॥

